Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы Аюулгүй байдал, гадаад бодлогын байнгын хорооны 2016 оны 7 дугаар сарын 21-ний өдөр /Пүрэв гараг/-ийн хуралдааны гар тэмдэглэл

Улсын Их Хурлын гишүүн Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 19 цаг 30 минутад Төрийн ордны “Их эзэн Чингис хаан танхим”-д эхлэв. 

Чөлөөтэй: Л.Болд, Г.Занданшатар, Д.Лүндээжанцан, Н.Оюундарь, Я.Санжмятав, А.Ундраа, Ц.Цогзолмаа; 


Нэг. Байнгын хорооны даргыг томилох тухай асуудал.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү, П.Наранбат, референт С.Эрдэнэчимэг, Д.Түвшинбилэг нар байлцав. 

Байнгын хорооны даргыг томилох тухай асуудлыг Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Д.Хаянхярваа танилцуулав. 

Танилцуулгатай холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн О.Содбилэг үг хэлэв. 


Н.Энхболд: - Аюулгүй байдал, гадаад бодлогын байнгын хорооны даргад Улсын Их Хурлын гишүүн Жадамбын Энхбаярын нэрийг дэвшүүлэх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан:

1


Бүгд:


10


90.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Энх-Амгалан Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 5 минут үргэлжилж, 19 цаг 35 минутад өндөрлөв.

Тэмдэглэлтэй танилцсан: 


АЮУЛГҮЙ БАЙДАЛ, 


ГАДААД БОДЛОГЫН  


БАЙНГЫН ХОРООНЫ 


ХУРАЛДААН ДАРГАЛАГЧ


УЛСЫН ИХ ХУРЛЫН ГИШҮҮН




Н.ЭНХБОЛД


Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН 

ДОЛОО ДАХЬ УДААГИЙН СОНГУУЛИАР БАЙГУУЛАГДСАН 

УЛСЫН ИХ ХУРЛЫН АНХДУГААР ЧУУЛГАНЫ 

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

2016 ОНЫ 7 ДУГААР САРЫН 21-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 19 цаг 30 минутад эхлэв.

Н.Энхболд: - Эрхэм гишүүдийн оройн мэндийг эрье. Аюулгүй байдал, гадаад бодлогын байнгын хорооны гишүүдийн ирц бүрдсэн учраас 2016 оны 7 сарын 21-ний өдрийн хуралдаан нээснийг мэдэгдье. 

Байнгын хорооны энэ удаагийн хуралдаанаар Байнгын хорооны дарга томилох тухай асуудал ярина. Хэлэлцэх асуудлын талаар саналтай гишүүн байна уу? Алга байна. Байнгын хорооны хуралдаанаар хэлэлцэх асуудлаа баталъя. Санал хураалт явуулах ёстой билүү? За хэлэлцэх асуудлаа баталъя гэж санал хураалт явуулчихъя. Санал хураалт. 

10 гишүүнээс 10 санал өгч, 100 хувийн саналаар хэлэлцэх асуудлаа баталлаа. 

Байнгын хорооны даргын томилох талаар Улсын Их Хурлын гишүүн, Улсын Их Хурал дахь Монгол Ардын Намын бүлгийн дарга Д.Хаянхярваа танилцуулна. Санал танилцуулна. 

Д.Хаянхярваа: - Гишүүдийнхээ энэ оройн амгаланг айлтгая. Аюулгүй байдал, гадаад бодлогын байнгын хорооны даргаар Жадамба овогтой Энхбаярын нэрийг дэвшүүлж байна. 

Жадамба овогтой Энхбаяр нь Монгол Улсын парламентад 3 дахь удаагаа сонгогдсон манай туршлагатай ийм парламентч. Хашиж байсан ажил, албан тушаалын хувьд бол Гаалийн ерөнхий газарт зөвлөх, Улсын мэргэжлийн хяналтын газрын дэд дарга, Улсын Их Хурлын гишүүн, Монгол Улсын Засгийн газрын гишүүн, Батлан хамгаалахын сайд. Ингээд 2012 оноос өнөөдрийг хүртэл Улсын Их Хурлын гишүүнээр ажиллаж байгаа. Энэ хугацаандаа бас Монгол Улсын Их Хурлын Аюулгүй байдал, гадаад бодлогын байнгын хорооны даргаар ажиллаж байсан ийм туршлагатай хүн байгаа. 

Тийм учраас Ж.Энхбаярыг энэ удаагийн парламентын Аюулгүй байдал, гадаад бодлогын байнгын хорооны даргаар томилж ажиллуулах ийм саналыг оруулж байгаа. Энийг баталж өгөхийг гишүүдээсээ хүсье. Баярлалаа. 

Н.Энхболд: - Д.Хаянхярваа даргад баярлалаа. Нэр дэвшигчээс асуулт асуух гишүүн байна уу? Алга байна. Намын бүлгийн санал болоод нэр дэвшигчтэй холбогдуулж үг хэлэх гишүүн байна уу? За О.Содбилэг гишүүнээр тасаллаа.

О.Содбилэг: - Нэр дэвшигчийг дэмжиж байна. Өнгөрсөн парламентад энэ Байнгын хороонд бид нар хамт ажилласан. Үнэхээр энэ чиглэлийн энэ Байнгын хорооны шийддэг асуудлын ажлыг сайн мэддэг туршлагатай, энэ ажлыг хариуцлагатай хийж явсан хүний хувьд Ж.Энхбаяр гишүүнийг дэмжиж байна. Амжилт хүсье. 

Н.Энхболд: - О.Содбилэг гишүүнд баярлалаа. Гишүүд асуулт байхгүй байсан. Санал хэлж дууслаа. Одоо санал хураая. 

Улсын Их Хурлын гишүүн Жадамбаагийн Энхбаярыг Аюулгүй байдал, гадаад бодлогын байнгын хорооны даргаар томилохыг дэмжье гэсэн томьёоллоор санал хураалт явуулъя. Гишүүд саналаа өгөөрэй. 

10 гишүүн оролцсоноос 9 гишүүн дэмжиж, 90.0 хувийн саналаар дэмжигдлээ. 

Энэ асуудлыг Улсын Их Хурлын чуулганы нэгдсэн хуралдаанд танилцуулна. Илтгэх гишүүн. О.Содбилэг түрүүчийн Байнгын хорооных байж байгаа. Тийм ээ. Т.Аюурсайхан гишүүн. За Б.Энх-Амгалан гишүүнээр Байнгын хорооны санал, дүгнэлтийг чуулганы нэгдсэн хуралдаанд танилцуулъя. 

Хуралдаанд оролцсон гишүүддээ баярлалаа. Өнөөдрийн хурал дууслаа. 

Хуралдаан 5 минут үргэлжилж, 19 цаг 35 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

